
Vilmund Jacobsen

Sleiparin hjá skipasmiðjuni 
Mest – Samson – vitjaði á 
Fuglafirði seinasta hósdag, 
har umboð fyri kommununa, 
havnarmeistari og umboð 
frá Effo og Havsbrún vóru 
umborð og vitjaðu.

Á Mest verður sagt, at 
menn vóru á einum máli 
um, at tað leingi hevur verið 
tørvur á einum størri sleip­

ara, tí kundarnir hava brúk 
fyri hesum.

– Við einari longd á 26 
metrar og breidd á átta metr­
ar – og eini tóvmegi á 39 tons 
– kann Samson hava stóran 
týdning fyri menningina í 
Fuglafjarðar havn og øðrum 
havnum við kring landið.

Á Mest siga tey, at tæn­
astan, sum skipasmiðjan er 
før fyri at veita við einum so 
stórum sleipara ger, at størri 
skip nú hava møguleika fyri 

at koma til bryggju.
– Vit meta eisini, at stóri 

sleiparin Samson er væl­
egnaður at verða við í til­
búgving Føroya við vatnkan­
ónum og einum sterku spæli.

Á Mest leggja tey aftrat, 
at Samson hevur bummar, 
sum røkka einar 10 metrar 
út frá skipinum á hvørjari 
síðu, og hesir kunnu eisini 
brúkast í samband við eitt 
nú møguligar oljudálkingar.

Vilmund Jacobsen

Stigtakararnir vísa á, at før­
oyingar seinnu árini hava 
merkt, at Kina kemur nærri 
okkum, og eitt nú hava 
fleiri næmingar lisið í Kina 
seinnu árini, og væntandi 
fer tann gongdin at halda 
fram.

– Bæði Vodafone og 
Føroya Tele hava eisini 
kinesiskan undirveitara og 
Poul Michelsen, landsstýr­
ismaður í uttanríkis- og 
vinnumálum, leiddi eitt pol­
itiskt og vinnuligt fylgið til 
Kina í heyst fyri at kanna 
marknaðarmøguleikar fyri 
føroyskan útflutning. 

Lagt verður aftrat, at 
fleiri kinesarar eisini búgva 

í Føroyum, og føroyskar 
fyritøkur hava í langa tíð 
havt samhandil við Kina.

– Í samband við økta 
áhugan hava føroyingar, 
kinesarar, føroyskir kina­
vinir og kinesiskir føroya­
vinir tosað um at seta eitt 
føroyskt/ kinesiskt vinafe­
lag – Kinavinir – á stovn í 
Føroyum.

Tað er í hesum sam­
bandi, at bjóðað verður 
til stovnandi aðalfund á 
Gráasteini í Saltnesi í ann­
aðkvøld klokkan 19.

– Ert tú áhugað/ur í 
føroyskt-kinesiskum við­
urskiftum, fæst meiri 
kunning við at fylgja Face­
book-síðuni hjá felagnum 
– Kinavinir.

Í annaðvøld – týsdagin 7. februar klokkan 
19 – verður stovnandi aðalfundur av 
felagnum “kinavinir”. Fundurin verður 
í nýístandsettu Gráasteinshúsunum í 
Saltnesi, sum liggja við Saltnesveg 9

Nógv virksemi er á Andersens 
Beding á Strondum, har 
10-12 fólk eru til arbeiðis 
hvønn dag. Í 2016 fekk 
fyritøkan nýggja og stásiliga 
høll, sum gevur teimum 
munandi betri møguleikar 
at reka sítt virksemi. 

Ferðast 
tryggari 
Vilmund Jacobsen

Eysturkommuna er 
farin í holt eitt ferðslu­
trygdarátak, sum hevur 
til endamáls at gera 
tað tryggari at ferðast 
í Eysturkommunu, 
bæði til gongu, á 
súkklu og við bili.
– Vit eru mangan skjót 
at irreterast inn á, 
hvussu onnur koyra ov 
skjótt, seta bilin illa fyri 
– ella ganga í myrkum 
klæðum um kvøldið. 
Men, fyri at skapa trygg­
ari umstøður í ferðsl­
uni, mugu vit byrja við 
okkara egnu atferð og 
spyrja okkum sjálvi: 
“Hvussu kann eg vísa 
størri ábyrgd í ferðsluni?”
Átakið hjá Eystur­
kommunu hevur seks 
høvuðsboðskapir, ið 
eru fyritreytin fyri 
tryggari ferðslu:

•	 Nýt endurskin í myrkri 
– so síggja onnur teg

•	 Nýt gonguteigin – 
so kemur tú trygt 
yvir um vegin 

•	 Nýt trygdarbelti – so 
verjir tú teg sjálvan

•	 Nýt hjálm, tá tú súkklar 
– so verjir tú høvdið

•	 Halt teg til há­
marksferðina – so 
verjir tú hini

•	 Parkera bilin, har 
loyvt er – so ert tú ikki 
til ampa fyri onnur

Eysturkommuna hevur 
sent “flogseðil” út til øll 
húsarhald í kommununi. 
Seðilin er ætlaður til 
at hanga á køliskápið 
ella annað sjónligt 
stað heima við hús. 
– Við at gera flogseðilin 
sjónligan heima við hús, 
minnir tú bæði børn og 
vaksin í húskinum á at 
hugsa um hesi viðurskifti 
hvønn dag. Vit ynskja 
øll, at onnur eru meira 
varin í ferðsluni, menv 
vit noyðast at byrja 
við okkum sjálvum.
Í Eysturkommunu siga 
tey, at átakið verður 
sjónligt næstu vikurnar 
við plakatum ymsa­
staðni í kommununi, á 
Facebook, heimasíðuni 
hjá kommununi – og 
so vónandi eisini á 
køliskápinum. 
Í Eysturkommunu vóna 
tey, at øll vilja verða við 
til at gera tað tryggari at 
ferðast í Eysturkommunu.

 vilmund@sosialur

“Kinavinir” 
í Saltnesi 

– Vit meta, at stóri sleiparin Samson er vælegnaður 
at verða við í tilbúgving Føroya við vatnkanónum og 
einum sterku spæli, siga tey á skipasmiðjuni Mest

Størri skip kunnu 
koma til bryggju

Vestmanna kommuna 
fekk í januar í ár stívliga 
3,2 miljónir krónur inn 
í skatti. Hetta er ein 
vøkstur á 8,12 prosent 
í mun til sama mánaða í 
fjør

Tá Samson var 
á Fuglafirði, 
vitjaðu umboð 
fyri kommununa, 
havnarskrivstovna 
og Effo umborð


